
ՀՀ կառավարության որոշման նախագծի 

ՀՀ կառավարության 2021 թվականի հուլիսի 29-ի N 1247-Ն որոշման 5-րդ կետի հիմքով՝ ՀՀ աշխատանքի և սոցիալական հարցերի նախարարության կողմից «U&O» իտալական ընկերությունից ձեռք բերված էկզոսկելետոն աջակցող միջոցը 29.07.2022 թ․ ՀՀ աշխատանքի և սոցիալական հարցերի նախարարության և «Զինվորի տուն» բարեգործական ՀԿ-ի (այսուհետ՝ Կազմակերպություն) միջև կնքված «Էկզոսկելետոն աջակցող միջոցի անհատույց օգտագործման» պայմանագրի համաձայն տրամադրվել է Կազմակերպությանը 3 տարի ժամկետով՝ անհատույց օգտագործման իրավունքով։
Էկզոսկելետոնը շահագործելու նպատակով Կազմակերպության մասնագետները «U&O» իտալական ընկերության մասնագետների կողմից անցել են վերապատրաստումներ և տիրապետում են դրա կիրառման սկզբունքներին։ Վերապատրաստման գումարները հատկացվել են պետական բյուջեից։
Միաժամանակ, «Զինվորի տան թողունակության մեծացման ծրագրի» շրջանակում կառուցվել է նոր մասնաշենք, որտեղ ստեղծվել է նաև Քայլքի լաբորատորիա՝ նախատեսված հենաշարժողական խնդիրներ ունեցող անձանց քայլքի բարելավման ծրագրերի իրականացման համար, այդ թվում՝ էկզոսկելետոնի կիրառման միջոցով։ Նոր, ավելի ընդարձակ դահլիճում էկզոսկելետոնի օգտագործումը առավել անվտանգ և արդյունավետ կլինի և կօգտագործվի առավել մեծ թվով անձանց ֆունկցիաների բարելավման և վերականգնման նպատակով։ 
Հաշվի առնելով վերոգրյալը, ինչպես նաև այն հանգամանքը, որ վերը նշված անհատույց օգտագործման պայմանագրի ժամկետն ավարտվել է՝ առաջարկվում է էկզոսկելետոն աջակցող միջոցը նվիրաբերել Կազմակերպությանը։
Հայաստանի Հանրապետության կառավարության 2024 թվականի  դեկտեմբերի 19-ի N 2037-Ն որոշման N 2 հավելվածով հաստատված կարգի 10-րդ կետի համաձայն՝ Կազմակերպության նախագահը էկզոսկելետոն աջակցող միջոցը նվիրաբերությամբ ստանալու հայտ է ներկայացրել ՀՀ ՏԿԵ նախարարության պետական գույքի կառավարման կոմիտե (այսուհետ՝ Կոմիտե)՝ կից ներկայացնելով հանրօգուտ ծրագիր և ծրագիրն իրատեսական լինելու վերաբերյալ ՀՀ աշխատանքի և սոցիալական հարցերի նախարարության կողմից տրամադրված դրական եզրակացությունը։
Կազմակերպության կողմից առաջարկվող հանրօգուտ ծրագրի համաձայն՝ էկզոսկելետոնի կիրառումը հնարավորություն կտա բուժառուների խանգարված ֆունկցիայի հնարավոր բարելավմանը հասնել առավել կարճ ժամանակում, ինչպես նաև կանխարգելել երկրորդային բարդությունների (պառկելախոցերի առաջացում, կանգային երևույթներ թոքերում և պերֆերիկ անոթներում) առաջացումը։
Ծրագրի շահառու են հանդիսանում հաշմանդամություն ունեցող անձինք։
Հիմք ընդունելով էկզոսկելետոն աջակցող միջոցը նվիրաբերությամբ ստանալու վերաբերյալ Կազմակերպության ներկայացրած հայտը, Հայաստանի Հանրապետության կառավարության 2024 թվականի  դեկտեմբերի 19-ի N 2037-Ն որոշման N 2 հավելվածով հաստատված կարգի 15-րդ կետը՝ Կոմիտեի կողմից մշակվել է «Գույք նվիրաբերելու մասին» ՀՀ կառավարության որոշման նախագիծը, համաձայն որի՝ առաջարկվում է պետական սեփականություն հանդիսացող 44 260 000 դրամ սկզբնական արժեքով էկզոսկելետոն աջակցող միջոցը նվիրաբերել Կազմակերպությանը՝ համաձայն Կազմակերպության կողմից ներկայացված հանրօգուտ ծրագրի՝ շահառուների վերականգնողական բուժման գործընթացն առավել արդյունավետ դարձնելու նպատակով:
[bookmark: _GoBack]ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ սեփականությունը հանդիսացող էկզոսկելետոն աջակցող միջոցը Կազմակերպությանը նվիրաբերելը բխում է ՀՀ կառավարության 2021-2026թթ. ծրագրի պահանջներից։
«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը պետական բյուջեի եկամուտներում և ծախսերում փոփոխություններ չի առաջացնում:

